
Naalakkersuisut Siulittaasuata Naalakkersuisoqarfia 

Formandens Departement 
NAALAKKERSUISUT 

GOVERNMENT OF GREENLAND 

Inatsisartunut ilaasortaq Naaja H Nathanielsen 
/Maani 

§ 37 naapertorlugu apeqquteqaammut nr. 162-imut akissut 

Naalakkersuisut julip 29-ani 2014-imi Inatsisartut suleriaasianni § 37 naapertorlugu Ina
tsisartunut ilaasortamit Naaja H Nathanielsenimit apeqquteqaammik tigusaqarput. 

Makkuninnga apeqquteqarputit: 

1. Nuna tamakkerlugu atuagassianut tapiissuteqartarnermi qinnuteqartup ami
gartooruteqarsimannginnissaa piumasaqaataanngitsoq, erseqqissumik oqaa
tigineqassasoq Naalakkersuisut qinnuigineqarput? 

Akissuteqaat: 
Konto 1006 24-imut oqaasertaliussani allassimavoq: 

"Aviisit ingerlaannarnissaat qulakkeerniarlugu tapiissuteqartoqartarpoq, peqatigitillugulu 
aamma allatut siammarterisinnaanermut ineriartortitsinissaminnik imaluunniit sunniute
qarnerusumik tunisassiorsinnaanermut teknikip tungaatigut nutaanik suliniuteqarnissa
m innut periarfissinneqassapput. 

Konto pingaarnermi matumani aningaasaliissutit qinnuteqarnikkut tunniunneqartassap
put. Qinnuteqartunut piumasarineqarpoq sapaatip akunneri tamakkerlugit nuna tamak
kerlugu aviisinik kalaallisut danskisullu naqitanik saqqummertoqartassasoq. 

Konto pingaarnermit matumannga aningaasaliiffigineqarnissamik ukiut tam aasa qinnu
teqartoqarsinnaavoq kingusinnerpaamik januarip B-ani." 

Qulaani oqaatigineqartut tunngavigalugit Sermitsiaq AG-p qinnuteqaataa Naalakkersui
sut suliaraat. Taamaalilluni qinnuteqartoq amigartooruteqarsimanersoq matumani pine
qanngilaq naak apeqquteqartup tamanna ilimanarluinnartutut apeqqummini taamatut ni
peqartinniaraluaraa. lIumoortorli tassaavoq, tassalu qinnuteqaat qaammammik ataatsi
mik kingusinaartumik tunniunneqarnikuummat, tamatuma saniatigut suliap suliarineqar
nerani qinnuteqartup aningaasaqarnikkut ingerlalluarnera ukiullu tulleriit arlallit sinneqar
tooruteqartarsimanera eqqarsaatigineqarput, taamaalillunilu aamma tamatuma kingune
raalugu aviisip ingerlaannarnissaata qulakkeernissaanut innuttaasut akileraarutaannik 
atuinissap pisariaarunnera. 

2. Suli manna paasiuminaappoq, tassalu Naalakkersuisut isumaqarnersut tusa
gassiorfiit pisortanit tapiissutisisartut tunngaviatigut killilersugaasut taamaa
I iII u till u aamma pituttorsimanatik tam at oqartussaaqataanerat malillugu oqar
sinnaatitaanngitsut. 

Naalakkersuisut isumaqarpat tusagassiorfik tapiissutisisartoq kiffaanngissu
seqanngitsoq? Apeqqut taamaallaat "aappimik" imaluunniit "naaggamik" 
akeqquneqarpoq. 

Akissuteqaat: 
Naalakkersuisut isumaqarput, apeqqut "aap"-imik "naagga"-milluunniit 
akineqarsinnaasoq. 
Naalakkersuisunit tusagassiisarnikkut killilersuisoqannginnissaa aamma qanorluunniit 
oqaaseqartoqarsinnaanera tapersersorneqarput, taakkumi marluk inuiaqatigiinni tamat 
oqartussaaqataaffigisaanni pingaaruteqarluinnartumik toqqammaviusutut inissisimam
mata. Taamaattumik naalakkersuisuutitaqartut illua-tungiliuttullu kikkuugaluarpataluun
niit qaqugukkulluunniit tusagassiorfiit killilersugaanngitsumik inuiaqatigiinni ingerlatsiner
minnik isumaginnissinnaanissaat pingaartuuvoq. 

Naalakkersuisuutitaqartunit tapiissutigineqartut tamat oqartussaaqataanerannut qanoq 
sunniuteqassanersut Naalakkersuisut naalagaaniarfigissanngilaat, oqaatigiinnarusullu
gulu tapiissuteqarnissaq pisariaqarunnaaraangat kikkunnut tamanut pitsaanerpaamik 
ineriartuutaasarmat aviisimut suliffeqarfittut aammalu tamat oqartussaaqataanerannut. 

3. Soorunalimi tapersersornartinneqarpoq piffissaliussaasut malinneqartarnis
saat Naalakkersuisunit assut pingaartinneqarmata. Naalakkersuisut 2013-
imili naalakkersuisunngoramik qinnuteqaatinik piffissaliussaq naareersoq 
nassiunneqarsimasunik akuerisaqarnikuuppat? Matumani eqqarsaatigine
qarput pisortanit tapiissutaasartut suulluunniit aningaasaliissutaasartullu? 

Akissuteqaat: 
Piffissaliussanik malinnittarnissaq nalinginnaasumik Naalakkersuisunit aamma Inatsi
sartunit pingaartinneqarput. Qinnuteqartarnerit piffissaliussallu pillugit apeqquteqartup 
paasisaqarnerunissani kissaatigissappagu apeqqutigineqartut erseqqinnerunissaannik 
aammalu apeqqutini Aningaasanut Inatsimmi kontonut pineqartuni naalakkersuisutut 
akisussaasunut apeqquteqaqqullugu qinnuigissavara. 

Suliami pineqartumi matumani tassalu aviisinut tapiissuteqartarnermut tunngasumi 
aammalu nuna tamakkerlugu aviisinik saqqummertoqartarnissaata pingaaruteqarnera 
pissutigalugu naak qinnuteqarnissamut piffissaliussaq naareeraluartoq, taamaattoq 
aviisip ingerlaannarsinnaanera qulakkeerniarlugu tapissuteqarnissaq pisariaqarnersoq 
Naalakkersuisut nalilersuerusussimapput. 

Inussiarnersumik inuulluaqqusillunga 

